
MILLIY XARAKTER VA XUSHMUOMALILIK: ISPAN TIL SOHIBLARI
TAFAKKURIDA HURMAT TAMOYILLARI

d  https://doi.org/10.5281/zenodo.18734118

ANNOTATSIYA
Ushbu maqolada ispan milliy mentalitetida xushmuomalilik va hurmat tamoyillarining o‘ziga
xosligi tadqiq etiladi. Tadqiqot yosh (18-30 yosh) va katta yoshdagi (31-61 yosh) respondentlar
ishtirokida anonim so‘rovlar orqali amalga oshirildi. Natijalar shuni ko‘rsatadiki, xushmuomala inson
tasavvuri ko‘p qirrali bo‘lib, samimiylik, e’tibor, yordam berishga tayyorlik, muloyimlik va hurmat
kabi asosiy fazilatlarni o°z ichiga oladi. Katta yoshdagi respondentlar orasida “hurmat” tushunchasi
xushmuomalilikning asosiy indikatoriga aylanadi, bu esa ispan kognitiv maydonida hurmat
tamoyillarining murakkab va ko‘p qatlamli tabiati mavjudligini tasdiqlaydi. Shu bilan birga,
xushmuomalilikning ijtimoiy kontekstdagi ifodasi va milliy xarakter bilan bog‘ligligi ham aniqlanadi.
Kalit so‘zlar: milliy xarakter, xushmuomalilik, hurmat tamoyillari, ispan mentaliteti, nutgiy
madaniyat, kognitiv maydon, yosh va Kattalar respondentlari.

IMamaxmynoBa A3zuza @ypkaTroBHa

Hoxtop ¢unonorundeckux Hayk (DSc), mpodeccop,

3aBeayromias kadeapoil HCIMaHCKOTO U UTATBSIHCKOTO SI3BIKOB,

aziza_shamaxmudova@mail.ru

AHHOTALIUA
B crathe uccnemyroTcsi 0COOCHHOCTH BEXKIMBOCTA W TMPHUHIMIIOB YBAXKEHUS B paMKax
MCIIAHCKOTO HAI[MOHATBHOIO MeHTanuTera. MccnenoBanue mMpoBOIMIOCH C TIOMOIIBIO aHOHUMHBIX
ornpocoB cpeau Monoabix (18-30 mer) m B3pochbix (31-61 rom) pecrnoHAEHTOB. Pe3ymbraTh
MOKA3bIBAIOT, YTO MPEACTABICHUE O BEXKJIMBOM YEJIOBEKE MHOTOTPAaHHO U BKITFOYAET TAaKHUE KITFOUEBhIE
KauecTBa, KaK HUCKPEHHOCTh, BHUMATEIIbHOCTh, TOTOBHOCTh TOMOYb, 00XOAUTEIHHOCTh U YBaXKEHUE.
Cpenu B3pOCHBIX PECHOHICHTOB TOHSATHE «YBAXXEHUE» CTAHOBUTCS OCHOBHBIM HWHAMKATOPOM
BEKJIMBOCTH, YTO MOATBEPKAAET CIOKHYIO U MHOTOYPOBHEBYIO IIPUPOY MPUHIIUIIOB YBAKCHUS B
MCMAHCKOM KOTHUTUBHOM cepe. Kpome Toro, BRISIBISIETCS CBSI3b MEKIY MPOSIBICHUEM BEKIUBOCTH
B COITMAIbHOM KOHTEKCTE U HAIIMOHATHHBIM XapaKTEPOM.
KiroueBble cJI0Ba: HalMOHAIBHBIA XapakTep, BEXJIHBOCTb, MPHUHIIMIIBI YBaXKEHUS,
WCMAHCKUN MEHTAJIUTET, KyJIbTypa peyH, KOTHUTHBHAs cdepa, MOJIOJIbIE U B3POCIIbIE PECTIOHICHTHI.

ABSTRACT
This article examines the specific features of courtesy and principles of respect within the
Spanish national mentality. The study was conducted through anonymous surveys involving young
(18-30 years old) and older (31-61 years old) respondents. The results indicate that the concept of a
courteous person is multifaceted, encompassing key qualities such as sincerity, attentiveness,
willingness to help, politeness, and respect. Among older respondents, the notion of “respect”
becomes a primary indicator of courtesy, demonstrating the complex and multi-layered nature of
respect principles in the Spanish cognitive domain. Additionally, the study identifies the connection
between expressions of courtesy in social contexts and national character.
Keywords: national character, courtesy, principles of respect, Spanish mentality, speech
culture, cognitive domain, young and older respondents.

Chet tilini o‘zlashtirish jarayoni nafaqat lug‘aviy birliklarni bilishni, balki ushbu tilni yaratgan
xalgqning madaniy-milliy qarashlari va konseptual olam tasavvurini ham chuqur anglashni taqozo
etadi. V. Krasnix ta’kidlaganidek, til o‘zida “madaniy makonning turli qatlamlari, milliy voqgelikning
o‘ziga xos namoyon bo‘lish shakllari, urf-odatlar tizimi, mental tasavvurlar va muloqot jarayonida
shakllangan kognitiv andozalar’ni mujassam etadi (Kpacusix, 2003: 154).

Muloqotda hurmat tamoyillari deyarli barcha madaniy an’analar uchun umumiy bo‘lsa-da,
ular har bir lisoniy jamiyatda alohida milliy mazmunga ega bo‘lgan ijtimoiy-me’yoriy tizim sifatida
rivojlanadi. Natijada, har bir xalgning madaniy tajribasi, dunyoqarashi va nutqiy xulg-atvori hurmat
ko‘rsatish usullarining o°‘ziga xos shakllanishiga xizmat qiladi.

Xushmuomalalikka doir mezonlar umuminsonga xos qadriyat bo‘lishiga qaramay, millatlar
ularni mahalliy urf-odatlar, tarixiy tajriba va kundalik munosabatlar orqali turlicha shakllantiradilar.
Shu sababli, boshqa mamlakat ijtimoiy hayotini kuzatishda avvalo o‘sha jamiyatda gabul qilingan
muomala me’yorlarining o‘zga xalqlarnikidan farqlanuvchi xususiyatlari e’tiborni tortadi.

T.V. Larinaning fikricha, hurmat tamoyillarining milliy-madaniy o°ziga xosligini “insonlararo
nutq madaniyatining me’yorlari va kommunikativ odob qoidalarini belgilovchi madaniy tizim”
doirasida tahlil qilish lozim (Jlapuna, 2009a: 166; shuningdek qarang: JleontoBuy, 2005: 82). Demak,
muloqot me’yorlari va hurmat ko‘rsatish tizimi milliy madaniyatning struktura hosil qiluvchi asosiy
komponentlaridan biridir. Lorenzo-Dus qayd etganidek, bu tizim jamiyatning tarixiy tajribasi,
turmush tarzi, udumlari, marosimlari, odatlari va ijtimoiy qadriyatlariga tayanadi (Lorenzo-Dus,
2007: 145-166).

Hurmat tamoyillarining shakllanishida milliy mentalitetning tutgan o‘rni alohida e’tiborga
loyiq. Mentalitet tushunchasi murakkab va ko‘p qatlamli bo‘lib, ko‘pincha ilmiy bahs-munozaralarga
sabab bo‘ladi. Shaxslararo tafovutlarning juda katta bo‘lishi to‘g‘risidagi fikrlar inkor etilmasa-da,
bir qator tadqiqotchilar “milliy xarakter”ni turlicha talqin qiladilar: O.A. Leontovich uni “psixologik
identifikasiya”, N.A. Yerofeyev “etnik vakillik”, S.M. Arutyunyan “millatning psixologik
me’morchiligi”, A. Inkels va D. Levensonlar esa “modal shaxs tipi” sifatida izohlaydi (qarang: Tep-
Munacosa, 2000: 136; JIypre, 1997: 70). Atamalar turlicha bo‘lishiga qaramay, ular barchasi mazkur
hodisaning mohiyatini milliy tafakkur va madaniy tajribaning qanday qilib umumiy psixologik model
hosil qilishini izohlashga qaratilgan. Shunday ekan, “milliy xarakter” tushunchasiga yangi nom
berilishi uning asosiy mazmunini o‘zgartirmay, aksincha, uni aniqroq sharhlashga undaydi.

Milliy xarakter mohiyatini belgilashga qaratilgan ilmiy qarashlarni tahlil qilar ekanmiz, I.S.
Konning ushbu masalaga bag‘ishlangan tadqiqotlari alohida e’tiborga molikdir. Olim o‘z
magqolalaridan birida “Milliy xarakter nima?”” degan savolga javob topish magsadida tushunchaning
shakllanish tarixiga murojaat qiladi. Konning ta’kidlashicha, “xarakter” atamasi dastlab yunon tilida

171


mailto:aziza_shamaxmudova@mail.ru

CY3 CAHBATM XATIKAPO JVPHAJIM | MEX/IVHAPOZHBIA XXYPHAN UCKVCCTBO CNOBA | INTERNATIONAL JOURNAL OF WORD ART

paydo bo‘lib, u biror narsa yoki hodisani boshqa hodisalardan ajratib turuvchi belgini, ramzni
anglatgan; vaqt o°tishi bilan mazkur atama shaxsning o‘ziga xos, barqaror sifatlari majmuini ifodalay
boshlagan (Kosn, 1971).

“Falsafiy lug‘at”da keltirilgan sharhga ko‘ra, xarakter — bu shaxsning tug‘ma biologik
xususiyatlari va hayotiy muhit ta’siri ostida shakllanadigan ruhiy barqarorlik tizimidir (®C 1987:
528). Demak, shaxsning psixik tuzilmasi va uning ijtimoiy tajribasi birlashgan holda, muayyan xalq
vakillarida o‘ziga xos milliy xarakter namoyon bo‘ladi. Shu bois, kommunikativ faoliyatni
o‘rganishda milliy xarakterning, ya’ni ma’lum etnik guruhga mansub shaxsning psixologik sifatlar
majmuining lisoniy birliklarni tanlash, nutq tuzilishi va muloqot strategiyalariga ko‘rsatadigan
ta’sirini e’tiborga olish muhim deb hisoblanadi.

Shuni alohida qayd etish zarurki, milliy xarakterning shakllanishi alohida shaxslarning
individual sifatlari orqali emas, balki ma’lum bir etnik guruh a’zolarining katta qismiga xos bo‘lgan
umumiy xulg-atvor me’yorlari orqali aniqroq namoyon bo‘ladi. Shu sababli biz tomonidan
o‘tkazilgan so‘rovnoma natijalarini umumlashishda faqat yetarli statistik og‘irlikka ega bo‘lgan
ko‘rsatkichlargina tahlilga kiritildi. Boshqacha aytganda, muayyan etnosga mansub xarakter
xususiyatlari sifatida tan olinishi uchun ushbu belgilar jamiyat a’zolarining aksariyatida uchrashi
hamda ularni boshqa xalqlardan farqlab turishi lozim.

Shu o‘rinda, har qanday etnik guruhning psixologik qiyofasini mutlaq darajada talqin etish
ilmiy jihatdan to‘g‘ri emasligini ta’kidlab o‘tish muhim. Yu.V. Bromley bu masalada o‘rinli ravishda
shuni qayd etadiki, mehnatsevarlik, vatanparvarlik, jasorat, mardlik kabi fazilatlar aslida butun
insoniyatga xos universal sifatlar bo‘lib, ularni biror xalqning o‘ziga xos, eksklyuziv belgisi sifatida
talgin qilish nojoizdir. Tadqiqotchi fikricha, ilmiy tahlilning asosiy predmeti bu sifatlarning
mavjudligi emas, balki ularning turli xalqlarda qanday shaklda, qanday ifoda vositalari orqali
namoyon bo‘lishi kerak (Bromley, 1983: 150).

I.S. Kon ham ushbu nuqtai nazarni davom ettirib, milliy xarakter xususiyatlarini mutlaq
mazmunda, ya’ni qanday guruh bilan taqqoslanayotgani ko‘rsatilmagan holatda bayon etish
chalkashliklarga olib kelishi mumkinligini ta’kidlaydi (Kon, 1971: 148).

Turli xalglarning milliy xarakteriga bag‘ishlangan tadqiqotlar olib borgan A.V. Pavlovskaya
bu boradagi yondashuvda gqat’iy baholash yoki mutlaq hukm chiqarishdan tiyilish lozimligini
ta’kidlaydi. Uning fikricha, milliy xarakterni “yaxshi” yoki “yomon” kategoriyalariga ajratish
o‘rniga, ularning faqat farqliligiga urg‘u berish ilmiy jihatdan to‘g‘ri yondashuvdir (ITaBnoBckas,
2007: 146). Darhaqiqat, har bir madaniy jamoaning o°ziga xos tavsifi nisbiy bo‘lib, ularni qiyoslash
jarayonida ba’zan yaqinlik, ba’zan esa keskin tafovutlar yuzaga chiqishi tabiiydir.

T.B. Radbil milliy xarakterni qadriyatlar tizimi sifatida sharhlab, uni shaxslarning ma’naviy-
axloqiy harakatlarida, kundalik xulg-atvorda va o‘zaro munosabatlariga singib ketgan jamoaviy
ideallar, qadriyatlar va ijtimoiy tasavvurlar majmui sifatida talqin qiladi (Pagowm, 2010: 63).

V.A. Maslova esa milliy xarakterni vaqt davomida shakllanib, ma’lum millat vakillarining
katta qismida kuzatiladigan tipik sifatlarni aniqlash jarayoni sifatida tushuntiradi. Olimaning fikricha,
bu xususiyatlarning mavjudligi emas, balki ularning qanday tarzda tuzilishi va o‘ziga xos shaklda
namoyon bo‘lishi milliy xarakterning eng noyob jihatini tashkil etadi (Macnosa, 2007: 135).

T.Ye. Stefanenko tomonidan ilgari surilgan yondashuvga ko‘ra, milliy xarakterni o‘rganishda
asosiy e’tibor an’anaviy sifatlarning qay darajada ifodalanishi va ular qanday vositalar yordamida
namoyon bo‘lishiga qaratilishi lozim (Credanenko, 1999).

I.LA. Sternin esa milliy xarakterni nutqiy xulg-atvor modelining ajralmas tarkibiy elementi
sifatida ko‘rib, ushbu tushuncha odamlarning axloqiy fazilatlarining kelib chiqishini izohlashda
muhim nazariy tayanch bo‘lib xizmat qilishini ta’kidlaydi (Crepuus, 1996).

Shu tariqa, “milliy xarakter” atamasi ilmiy muhokamalar davom etayotgan konseptlardan biri
bo‘lsa-da, uni tadqiqot amaliyotidan chiqarib tashlashning imkoni yo‘q. Sababi, mazkur tushuncha
til va madaniy hamjamiyatga mansub individlarning nutqiy xulg-atvori, kognitiv faoliyati hamda
psixologik xususiyatlarini bir butun holda ifodalab beradi. Milliy xarakterning ustun bo‘lgan belgilari
esa muloqot jarayonida muayyan xalq vakillarini boshqa madaniyat odmlaridan farqlovchi asosiy
omillar sifatida namoyon bo‘ladi.

Ispan madaniyatida hurmat tamoyillarining milliy-madaniy xususiyatlarini aniqlash uchun
avvalo ispan tilida so‘zlashuvchilar tomonidan “cortesia” (xushmuomalalik) tushunchasiga qanday
mazmun Yyuklanishini bilish zarur bo‘ldi. Shu maqsadda biz ushbu konseptning mazmunini
aniqlashtirishga qaratilgan anonim so‘rov o‘tkazdik. “Hurmat tamoyillari sizningcha nima?” kabi
murakkab savoldan ko‘ra, respondentlarga tushunarliroq bo‘lgan “Qaysi insonni xushmuomala deb
atash mumkin?” tarzidagi savolni taklif etdik. Bu yondashuv ispan til sohiblari xushmuomalilik
haqidagi umumiy tasavvurlarini aniqroq qayd etishga imkon berdi.

Mazkur tadqiqotda qariyb 200 nafar ispanzabon ishtirok etdi. Respondentlar yoshi (18
yoshdan 61 yoshgacha) va gender belgilariga ko‘ra guruhlarga ajratilib, ma’lumotlar tahlil qilindi.
Hurmat tamoyillarini o‘rganish jarayonida 18-30 yosh oralig‘idagi ispan ayollarining javoblari
alohida tahlil qilindi. Ushbu guruh vakillari xushmuomala insonni bir qator sifatlar orqali
tavsiflaydilar. Ularning eng ko‘p tilga olgan belgilari quyidagilardir: muloyimlik / cortés (35%),
mehribonlik / amigable (27%), har doim yordam berishga tayyor turish / listo para venir al rescate
(19%), bosiqlik / reservado (17%), e’tiborchanlik / atento (16%), inobatli bo‘lish / considerado (14%),
yaxshi odob-axloqqa ega bo‘lish / tiene buenos modales (12,7%), hurmatlilik / respetuoso (11%),
yoqimtoylik / agradable (9,5%) va nutq odobiga amal qilish / utiliza unidades de etiqueta (8%).

Ba’zi respondentlar esa juda kam uchraydigan qo‘shimcha sifatlarni ham eslatib o‘tganlar:
kamtarlik / modesta, osoyishtalik / tranquila, dilkashlik / sociable, ehtiyotkorlik / cautelosa. Ularning
tasavvurida xushmuomala inson suhbatdoshining hissiyotlariga befarq bo‘lmagan, uning shaxsiyatiga
qiziqish bildira oladigan, o‘z his-tuyg‘ularini ochiq ifoda etishga qodir, o‘zaro yashash madaniyatini
anglagan va boshqalarga hurmat bilan munosabat qiluvchi shaxsdir. Bunday inson, shuningdek,
muloqot jarayonida jamiyatning odob normalarini bilgan holda, o‘ziga qanday muomala qilishni
istasa, boshqalarga ham shunday munosabatni ko‘rsatishga intiladi.

Ingliz va rus madaniyatlarida hurmat tamoyillarini solishtirgan T.V. Larina ingliz
lingvomadaniyatida odob-axloq me’yorlari alohida o‘rin tutishini ta’kidlaydi. Olimaning fikricha,
ingliz muloqot an’analari yuqori darajadagi xushmuomalilikka asoslanib, suhbatdosh va mubhitga
hurmat ko‘rsatishni talab etuvchi nutqiy etiket shakllari orqali namoyon bo‘ladi. Inglizcha hurmat
strategiyalarining markazida, avvalo, suhbatdoshning hissiyotlari, didi, qizigishlari va shaxsiy
ehtiyojlariga yo‘naltirilgan kommunikativ usullar turadi (Jlapuna, 2009: 141-142).

Tahlillar davomida respondentlarning javoblarida xushmuomala insonning ko‘p o‘lchovli,
kompleks tasvirlari ham uchrab turdi. Masalan:

Una persona educada es alguien que es atento y servicial con otras personas en su vida diaria
y mantiene la etiqueta adecuada — “Xushmuomala inson kundalik hayotda boshqalarga nisbatan
e’tiborli, yordam berishga tayyor va odob-axloq qoidalariga rioya qiluvchi shaxsdir” (talaba, 24
yosh).

Una persona educada es alguien que es amable, servicial y agradable, que escucha y no
interrumpe. Alguien con buenos modales — “Mehribon, yordam berishga tayyor, suhbatdoshining
gapini bo‘lmaydigan, yoqimli muomala egasi; yaxshi tarbiyalangan shaxs xushmuomala hisoblanadi”
(ishlab chigarish bo‘limi boshlig‘i, 33 yosh).

Es una persona educada que ayuda a otras personas, muestra sentimientos, es considerado y
cortés — “Odamlarga ko‘mak beradigan, his-tuyg‘ularini erkin ifoda etadigan, muloyim va inobatli
inson xushmuomaladir” (mehmonxona xodimi, 23 yosh).

Una persona educada es cortés, amigable y sabe cOmo comportarse en ciertas situaciones,
incluso si no siempre es facil para él — “Xushmuomala inson vaziyatga mos ravishda o‘zini tuta
oladigan, hatto qiyin sharoitda ham hissiyotlarini boshqara biladigan, do‘stona va muloyim shaxsdir”
(o‘qituvchi, 27 yosh).

Ushbu javoblar ispan respondentlarining xushmuomalilikni ko‘p komponentli fazilatlar
majmui sifatida ko‘rishlarini, ya’ni uni nafagat odob me’yorlariga amal qilish, balki emosional
sezgirlik, yordamga tayyorlik va kommunikativ ehtiyotkorlik bilan bog‘lashlarini ko‘rsatadi.

Keltirilgan misollar shuni ko‘rsatadiki, 18-30 yoshdagi qgizlar xushmuomala shaxs obrazini,
avvalo, mehribonlik, g‘amxo‘rlik, e’tiborchanlik, yordam berishga tayyorlik, muloyimlik va o‘z
fikrini ehtiyotkorlik bilan bildirish kabi sifatlar bilan bog*‘laydilar.

Yigitlar tomonidan bildirilgan tasavvurlar ham qisman ushbu yondashuvni takrorlaydi, biroq
ular xushmuomalilikni quyidagi jihatlar orqali ifodalashga moyil bo‘lishgan: foydalilik (39%),
samimiylik va mehribonlik (28%), yordam berishga tayyorlik (25%) hamda hurmatlilik (21%). Shu
bilan birga, ayrim belgilarga ular uncha ahamiyat bermagan: yoqimtoylik (10,7%), e’tiborchanlik
(7%), inobatli bo‘lish (3,6%), itoatkorlik (3,6%), shuningdek muloqot odobiga amal qilish yoki ochiq
chehralik (3,6%). Ba’zi respondentlar esa kam uchraydigan quyidagi fazilatlarni ham eslatib
o‘tganlar: birovga ozor yetkazmaslik / el que no ofende, ishonchlilik / confia en, halollik / honesto,
bosiqlik / tranquilo, minnatdorlik / agradecido.

Javoblar tahlili shuni ham ko‘rsatadiki, ayrim ishtirokchilar xushmuomala shaxsni abstrakt
sifatlar orqali emas, balki ma’lum kasb egalari yoki o‘z hayotlaridagi aniq shaxslar timsolida tasavvur
qiladilar. Masalan:

Una persona educada es mi antigua maestra de francés e historia — “Fransuz tili va tarix
fanidan saboq bergan eski o‘qituvchim xushmuomala insonning namunasi sifatida yodimda qolgan”
(ofisiant, 28 yosh).

Una persona educada es un mayordomo, un caballero — “Menimcha, xushmuomala odam —
bu saroy xizmatkori yoki chinakam djentelmen” (talaba, 26 yosh).

Bu holatlar yoshlar ongida xushmuomalilik nafaqat shaxsiy xulg-atvor fazilatlari, balki
ma’lum ijtimoiy rollar va kasblar bilan ham bog‘lanishini ko‘rsatadi.

31-61 yosh oralig‘idagi respondentlar tomonidan bildirilgan tasavvurlar, umumiy mazmunda,
yoshlar guruhining natijalari bilan deyarli mos keldi. Ushbu ikkinchi guruh ayollarining ko‘pchiligi
xushmuomala insonni, avvalo, samimiy (21%), ijtimoiy jihatdan foydali (21%), muloyim (19%),
yaxshi xulg-atvor egasi (19%) va boshqgalarga yordam ko‘rsatishga moyil (12,8%) shaxs sifatida
tasavvur qilganlar.

Kamtar hollarda esa quyidagi sifatlar eslatib o°tilgan: ochigko‘ngillilik / abierto, samimiylik /
cordial, do‘stona munosabat / sociable, rostgo‘ylik / sincero, aniq vaqtga amal qilish / puntual,
bag‘rikenglik / tolerant. Umuman olganda, xushmuomala inson suhbatdoshi bilan uyg‘un muloqot
muhitini yaratishga intilib, muloqot jarayonida suhbatdoshning o‘zini noqulay his qilmasligini
ta’minlashga harakat qilishi qayd etilgan.

Ayrim javoblarda xushmuomala shaxsning asosiy belgisi sifatida suhbatdoshning shaxsiy
makonini hurmat qilish va uning ijobiy qiyofasini qo‘llab-quvvatlash ko‘rsatiladi. Masalan:

Una persona educada es una persona que es considerada con las necesidades faciales de otras
personas... — “Xushmuomala inson suhbatdoshining ijobiy obrazini qadrlay oladigan shaxsdir”
(tadqiqotchi, 33 yosh).

Una persona educada es distante y discreta — “Bunday odam shaxsiy masofani saqlaydi va
suhbatni tinglovchi xohishiga zid tarzda davom ettirmaydi” (o‘qituvchi, 60 yosh).

Una persona educada es alguien que respeta los limites del otro y puede mantener una
distancia — “Xushmuomala inson boshqalarning muloqotdagi shaxsiy chegaralariga hurmat bilan
yondashadi va ijtimoiy masofani saqlay oladi” (rassom, 48 yosh).

Una persona educada es alguien quién puede regular sus necesidades... — “Bunday shaxs
muloqot jarayonida suhbatdoshining ehtiyojlarini inobatga olgan holda o‘z ehtiyojlarini
muvozanatlashtira oladi va o‘zaro qoniqish darajasidagi muloqotni ta’minlaydi” (ilmiy xodim, 41
yosh).

Bu fikrlar shuni ko‘rsatadiki, katta yoshdagi ispan respondentlari xushmuomalilikni nafaqat
odob-axloq me’yorlariga amal qilish, balki ijtimoiy fazilatlar, empatiya, shaxsiy chegaralarni sezish
va muloqot jarayonini muvozanatlashtirish bilan chambarchas bog‘laydilar.

Shuningdek, e’tiborga loyiq jihatlardan biri shundaki, 31-61 yosh oralig‘idagi ispan
respondentlari orasida xushmuomala shaxsni tavsiflashda eng ko‘p uchragan belgi hurmat-ehtirom /
respeto  (30%) bo‘lib chiqdi. Bu holat, bizningcha, bejiz emas: “hurmat” tushunchasi
xushmuomalilikning mazmunini to‘liq qamrab oladigan, unga daxldor barcha fazilatlarni
birlashtiruvchi keng qamrovli kategoriya sifatida namoyon bo‘ladi. Ya’ni hurmat shaxsning e’tiborli
bo‘lishi, mehribonlik ko‘rsatishi, yordam berishga tayyor turishi, mos nutqiy vositalardan
foydalanishi, ijtimoiy masofaga rioya qilishi kabi fazilatlarni oz ichiga oladi.

Ushbu holat ispan lingvomadaniyatida hurmat tamoyillari murakkab va ko‘p qatlamli kognitiv
hodisa ekanligini, uning faollashuvi turli aspektlarda yuzaga chiqishini tasdiqlaydi. Natijada ispanlar
tasavvurida xushmuomala inson foydasi tegadigan, samimiy, e’tiborli, boshqalarni qadrlaydigan;
muloyim va mehribon; vaziyatga mos ravishda andishali; yordam qo‘lini cho‘zishga shay; muloqot
jarayonida odob-axloq qoidalariga amal qiladigan hamda nutqiy etikani doimo inobatga oladigan
shaxs sifatida shakllanadi.

